
Ein Cenhadaeth 
Mae Canolfan Polisi Cyhoeddus Cymru yn helpu i wella'r broses o lunio polisïau a gwasanaethau 

cyhoeddus drwy gefnogi Gweinidogion ac arweinwyr gwasanaethau cyhoeddus i gyrchu tystiolaeth 

annibynnol drylwyr am yr hyn sy'n gweithio, a’i gymhwyso.  Mae’n gweithio mewn partneriaeth ag 

ymchwilwyr ac ag arbenigwyr polisi blaenllaw i gyfuno a defnyddio tystiolaeth sy’n bodoli eisoes a nodi 

bylchau lle y mae angen cynhyrchu gwybodaeth newydd.   

Mae'r Ganolfan yn annibynnol ar y llywodraeth ond yn gweithio'n agos gyda llunwyr polisïau ac 

ymarferwyr i ddatblygu syniadau newydd ynghylch sut mae mynd i'r afael â heriau strategol ym 

meysydd iechyd a gofal cymdeithasol, addysg, tai, yr economi a chyfrifoldebau datganoledig eraill. 

Mae’n gwneud y canlynol: 

• Cefnogi Gweinidogion Llywodraeth Cymru i nodi, cyrchu a defnyddio tystiolaeth awdurdodol 

ac arbenigedd annibynnol a all helpu i lywio a gwella polisïau; 

• Gweithio gyda gwasanaethau cyhoeddus i gyrchu, cynhyrchu, gwerthuso a defnyddio 

tystiolaeth ynghylch yr hyn sy'n gweithio o ran wrth fynd i'r afael â’r prif heriau economaidd a 

chymdeithasol; ac yn 

• Tynnu ar ei gwaith gyda Gweinidogion a gwasanaethau cyhoeddus i hyrwyddo dealltwriaeth o 

sut y gall tystiolaeth lywio a gwella'r broses o lunio polisïau a gwasanaethau cyhoeddus a 

chyfrannu at ddamcaniaethau ynghylch llunio a gweithredu polisïau. 

Drwy secondiadau, lleoliadau doethuriaeth a’i rhaglen Prentisiaethau Ymchwil, mae'r Ganolfan hefyd 

yn helpu i feithrin gallu ymysg ymchwilwyr i gymryd rhan mewn ymchwil sy’n berthnasol i bolisïau sy'n 

cael effaith. 

I gael rhagor o wybodaeth, ewch i’n gwefan drwy www.wcpp.org.uk 

Cyllidwyr Craidd 

Sefydlwyd Prifysgol Caerdydd ym 1883.  Mae Caerdydd yn brifysgol 

uchelgeisiol ac arloesol sydd wedi’i lleoli mewn prifddinas ffyniannus, ac mae'n 

benderfynol o feithrin perthnasoedd rhyngwladol cadarn wrth iddi ddangos ei 

hymrwymiad i Gymru. 

Mae'r Cyngor Ymchwil Economaidd a Chymdeithasol (ESRC) yn rhan o 

Ymchwil ac Arloesedd y DU, sefydliad newydd sy'n dwyn ynghyd saith cyngor 

ymchwil yDU, Innovate UK ac Research England i wneud y mwyaf o 

gyfraniad pob cyngor a chreu'r amgylchedd gorau i ymchwil ac arloesi 

ffynnu. 

Llywodraeth Cymru yw llywodraeth ddatganoledig Cymru, sy'n gyfrifol am 

feysydd allweddol o fywyd cyhoeddus, gan gynnwys iechyd, addysg, 

llywodraeth leol, a'r amgylchedd. 

 

http://www.wcpp.org.uk/

Nodyn Cwmpasu 
Mae Canolfan Polisi Cyhoeddus Cymru (WCPP) wedi’u comisiynu gan Lywodraeth 
Cymru i ddarparu tystiolaeth i gefnogi gwaith Grŵp Her Sero Net Cymru 2035.  

Ymrwymodd Cytundeb Cydweithredu Llywodraeth Cymru a Phlaid Cymru i 
‘gomisiynu cyngor annibynnol i archwilio llwybrau posibl i sero net erbyn 2035’. Mewn 
ymateb i hyn mae Grŵp Her Sero Net Cymru 2035 wedi’i ffurfio, dan gadeiryddiaeth 
y cyn-weinidog Jane Davidson. Mae gwaith y Grŵp i fod i redeg tan haf 2024 pan 
fydd yn cyflwyno ei adroddiad terfynol. Bydd y grŵp yn edrych ar yr effaith ar 
gymdeithas a’r economi, gan ystyried dosbarthiad y costau a’r buddion a sut y gellid 
lliniaru unrhyw effeithiau andwyol. Mae'r Grŵp yn trefnu ei waith drwy gyfres o bum 
maes her. Mae rhagor o wybodaeth am waith Grŵp Her Cymru Sero Net 2035 ar 
gael yn: https://netzero2035.wales/cy/    

Mae’r pecyn tystiolaeth hwn wedi’i baratoi i gefnogi cychwyniad y Grŵp ar waith ar y 
Maes Her cyntaf: Sut gallai Cymru fwydo’i hun yn 2035? Mae’n cynnwys trosolwg o 
ddata a thueddiadau allweddol, a phapur trafod sy’n cyfuno’r dystiolaeth bresennol ar 
systemau bwyd, amaethyddiaeth a defnydd tir, yng nghyd-destun cyrraedd sero net 
erbyn 2035. Paratowyd y pecyn tystiolaeth fel modd o ysgogi trafodaeth ymhlith y 
Grŵp a siapio galwad y Grŵp am dystiolaeth. Nid yw'n ceisio darparu unrhyw farn 
nac argymhellion pendant i'r Grŵp eu cymeradwyo. 

https://netzero2035.wales/cy/

Trosolwg o Dueddiadau  

 

Gostyngodd allyriadau amaethyddol Cymru oddeutu 16% rhwng 1990 a 2010, ond maent wedi cynyddu 

ychydig yn y degawd diwethaf, yn rhannol oherwydd y cynnydd sydd wedi bod mewn niferoedd da byw. 

Cynyddodd cyfraniad amaethyddiaeth i gyfanswm allyriadau carbon Cymru o 13% yn 1990 i 17% yn 

2018, wrth i allyriadau ostwng mewn sectorau eraill (Pwyllgor Newid Hinsawdd y DU, 2020).  

Mae allyriadau net y sector defnydd tir, newid defnydd tir, a choedwigaeth (LULUCF) yng Nghymru yn 

negyddol, gan ei fod yn cynnwys mathau o ddefnydd tir, megis coetir a mawndir, sy’n amsugno carbon 

o’r atmosffer ac yn ei storio, sy’n golygu bod y sector cyffredinol yn gweithredu fel dalfa garbon. Mae 

maint y ddalfa garbon wedi dyblu mwy neu lai o’i gymharu â 1990, ond wedi crebachu yn y degawd 

diwethaf, sy’n dangos nad oes digon o goed newydd wedi bod yn cael eu plannu. Dim ond oddeutu 1% 

o gyfanswm allyriadau Cymru y gwnaeth dalfa garbon y sector defnydd tir, newid defnydd tir a 

choedwigaeth ei wrthbwyso yn 2019 (Pwyllgor Newid Hinsawdd y DU, 2020).  

Ffigwr 2: Allyriadau LULUCF Cymru, 1990-2018 

Ffynhonell: Garland et al. (2022) 

 Ffermydd pori defaid a gwartheg a geir yn bennaf yng 
Nghymru, gyda dim ond 6% o ffermydd wedi’u neilltuo 
ar gyfer cnydau a garddwriaeth (Llywodraeth Cymru, 
2022).  

Mae ffermydd da byw yng Nghymru (ac eithrio ffermydd 
godro) wedi dibynnu ar gymorthdaliadau i wneud elw fel 
rheol. Mae’r incwm cyfartalog a geir o gynhyrchu 
cynnyrch amaethyddol drwy bori da byw wedi cynyddu 
yn y blynyddoedd diwethaf. Fodd bynnag, 2021-22 
oedd y flwyddyn gyntaf, ar gyfartaledd, i bori da byw 
gynhyrchu elw trwy gynhyrchu yn unig. (Llywodraeth 
Cymru, 2023). Caiff 30% o gyfanswm y tir a gaiff ei 
ffermio yng Nghymru ei wneud o dan denantiaeth 
(Orford, 2022). 

Mae 43% o weithwyr amaethyddol yn siarad Cymraeg, 
o gymharu â chyfartaledd cenedlaethol o 20% 
(Pwyllgor Materion Cymreig, 2022) 

Ffynhonell: Llywodraeth Cymru (2022) 

Mae oddeutu 20% o dir Cymru wedi’i sgorio ar raddfa o  1-3a yn y Dosbarthiad Tir Amaethyddol, a 

ddiffinnir fel y tir ‘gorau a mwyaf amlbwrpas’, a all gynnal cnydau bwyd a chnydau nad ydynt yn fwyd 

orau, gan ddarparu pwysau cnwd cymedrol i uchel (Keay and Hannam, 2020). Rhwng 1939 a 2011, 

amcangyfrifir bod arwynebedd y tir gorau a mwyaf amlbwrpas yng Nghymru wedi gostwng 7%, gyda 

threfoli yn ffactor allweddol sydd wedi ysgogi’r newid hwn (Lewis-Reddy a Behrendt, 2020).  

Ffigwr 3: Mathau o ffermio yng Nghymru 

Ffigwr 1: Allyriadau amaethyddol Cymru, 1990-2018  

Ffermiai bach iawn (gofynion llafur <1 FTE) yn cael eu allgau  

Mae oeliaf dau trydydd o’r 279,000 hectar o dir gorau a mwyaf amlbwrpas yng 
Nghymru yn cael ei ymroi i gynhyrchu da byw, gan gynnwys cynyddiad bwyd anifeiliaid 
(Lewis-Reddy and Behrendt, 2020). 

■ Fferm ■ Gweithgynhyrchu  ■ Mân-werthu  ■ Gwasanaeth Lletygarwch a Bwyd  ■ Cwsmer 

25% 12% 2% 9% 52% 

3.3 miliwn tunnell  1.5 miliwn tunnell  0.3 miliwn tunnell 1.1 miliwn tunnell  6.6 miliwn tunnell  

Amcangyfrifwyd bod 12.8 miliwn o dunelli o fwyd wedi’i golli a’i wastraffu yn 2018. Mae dros 50% o 

hyn yn digwydd mewn cartrefi (WWF-UK, 2022). Mae dros ddwy ran o dair o’r bwyd a wastraffir mewn 

cartrefi yn y DU wedi’i fwriadu i gael ei fwyta, sef cyfanswm o 4.5 miliwn o dunelli yn 2018 (Parry et al., 

2020).   

O'r 3.3 miliwn o dunelli o wastraff ar ffermydd, cyfrannodd y gwastraff ffrwythau a llysiau at dros 

draean o'r cyfanswm, ond dim ond 7% o'r allyriadau nwyon tŷ gwydr. Mae gan gig a chynhyrchion 

anifeiliaid gyfradd wastraff is o’u cymharu â ffrwythau a llysiau (4% o’i gymharu â 34%). Fodd bynnag, 

cyfrannodd cynhyrchion cig at 74% o’r allyriadau nwyon tŷ gwydr gwastraff bwyd ar ffermydd (WWF-

UK, 2022). 

G
w

a
st

ra
ff

 b
w

y
d

 

Ffynhonell: WWF-UK (2022a) 

Dim ond 0.1% o dir ffermio yng Nghymru sy’n cael eu defnyddio ar gyfer garddwriaeth  (Lewis-

Reddy and Behrendt, 2020). Mae Cymru yn cynhyrchu oddeutu 20,000 o dunelli o ffrwythau a 

llysiau bob blwyddyn; mae hyn yn cyfateb i oddeutu ¼ o ddogn ffrwythau a llysiau dyddiol unigolyn 

(Wheeler, 2020).   

Cyflenwodd ffermwyr Cymru oddeutu 2 biliwn litr o laeth yn 2020-21; gyda’i hanner yn cael ei 

brosesu yng Nghymru, a’r hanner arall yn cael ei gludo i’w brosesu yn Lloegr (Gooderham, 2021). 

Cynhyrchwyd oddeutu 90,000 o dunelli o gig coch yng Nghymru yn 2021, gyda 53% yn gig oen, 44% 
yn gig eidion, a 3% yn borc. Dim ond 5% o’r cig eidion a’r cig oen a gynhyrchir yng Nghymru a gaiff 
ei fwyta yng Nghymru, gyda’r mwyafrif yn cael ei fwyta yng ngweddill y DU: Mae 35% o’r cig oen ac 
15% o’r cig eidion a gynhyrchir yng Nghymru yn cael ei allforio y tu allan i’r DU (Hybu Cig Cymu, 
2021). 

Cyflenwodd diwydiant pysgota Cymru oddeutu 15,000 o dunelli o fwyd môr yn 2018 (SWAC, 2022). 

Mae Cymru yn cyfrannu 22% at gyfanswm allforion bwyd môr y DU: Mae Cymru yn allforio 100% o’i 

chregyn moch, 90% o’i chregyn gleision a 90% o’i chocos. (Llywodraeth Cymru, 2019a). Pum 

rhywogaeth yn unig (penfras, tiwna, hadog, eog a gorgimychiaid) yw 60-80% o’r pysgod a fwyteir yn y 

DU, ac mae’r DU yn mewnforio’r holl rywogaethau hyn (Uberoi et al., 2022). 

Yn 2020, mewnforiodd y DU 46% o’r bwyd yr oedd yn ei fwyta (DEFRA, 2021). Nid oedd ystadegau 

allforio ar gael er mwyn cymharu, ac nid oedd ystadegau ar gael yn gyhoeddus ar gyfer Cymru. 

Figure 4: Gwastraff bwyd y DU ar draws y gadwyn gyflenwi, 2018 

Yn 2021, roedd 249 o gychod pysgota 
cofrestredig yng Nghymru, sy’n ostyngiad 
o 5% o’i gymharu â’r flwyddyn flaenorol. 
Mae nifer y cychod cofrestredig yng 
Nghymru wedi bod yn gostwng ar gyfradd 
gyfartalog o 6% y flwyddyn ers 2018 
(Moran Quintana a Wilkie, 2022).  

Yn 2012-2013, amcangyfrifir bod fflyd bysgota’r DU wedi rhyddhau 0.9MtCO2e o allyriadau carbon. Nid oedd 
data wedi’i ddadgyfuno ar gael ar gyfer fflyd Cymru (Coello et al., 2015). 

Mae llai na hanner y glaniadau gan longau a gofrestrwyd yng Nghymru yn 
digwydd ym mhorthladdoedd Cymru; yn yr un modd, mae llai na hanner y 
glaniadau a gofnodwyd ym mhorthladdoedd Cymru yn cael eu gwneud gan 
longau a gofrestrwyd yng Nghymru. Gan ganolbwyntio’n gyfan gwbl ar 
longau sydd wedi’u cofrestru yng Nghymru ac sy’n glanio ym 
mhorthladdoedd Cymru, pysgota pysgod cregyn sydd i’w weld amlycaf yn y 
diwydiant: a physgodfeydd cregyn moch yw oddeutu hanner y glaniadau hyn 
(Carpenter, 2020)  

Mae swm y 'carbon glas' y gall yr amgylchedd morol ei secwestru yn parhau i fod yn ansicr i raddau 
helaeth oherwydd y cyfyngiadau yn ansawdd ac argaeledd y data. Fodd bynnag, mae amcangyfrifon 
cyfredol yn awgrymu y caiff  llai na 0.1 MtCO2e ei secwestru yn amgylchedd morol Cymru bob blwyddyn, 
mewn morwellt a morfeydd heli yn bennaf. Caiff carbon ychwanegol ei storio mewn gwaddodion morol: 
amcangyfrifir y gallai oddeutu 414 MtCO2e o garbon fod yn cael ei storio mewn gwaddodion yn 
amgylchedd morol Cymru; sy’n gyfwerth â dros ddeng mlynedd o allyriadau Cymru (Armstrong et al., 
2020; Pwyllgor Newid Hinsawdd y DU, 2022).  

Roedd gan ddiet arferol oedolyn yn y DU yn 2017 ôl troed carbon o 

5.2kg CO2e y dydd. Mae hyn yn ostyngiad o 29% o’i gymharu ag ôl 

troed carbon diet yn y DU ym 1990. Gellir priodoli gwelliannau mewn 

cynhyrchu bwyd, yn ogystal â rhai newidiadau mewn defnydd, i’r 

lleihad yn ôl troed carbon y diet cyfartalog yn y DU yn y blynyddoedd 

diwethaf. (WWF-UK, 2017). Wrth gynnwys allyriadau a wneir o 

ganlyniad i newid defnydd tir, mae’r ôl troed carbon dietegol yn codi i 

5.8kg CO2e y dydd, gan gofio am y colledion yn y stoc garbon o 

ganlyniad i ddatgoedwigo (WWF-UK, 2017). 

Mae platiau Livewell yn dangos y newidiadau dietegol sydd eu 

hangen i gadw’r tymheredd cyfartalog byd-eang o dan ddwy radd, 

wrth fodloni canllawiau dietegol cenedlaethol. Mae’r newidiadau 

allweddol i ddiet arferol oedolion 2017 yn cynnwys gostyngiadau 

mewn siwgr a chig; a chynnydd mewn pysgod, dewisiadau llysieuol, 

a ffrwythau a llysiau (WWF-UK, 2017).  

      Roedd 15% o orchudd Cymru yn goetir yn 2020, sydd wedi 
cynyddu o’r lefel isel o 4% ym 1918 (Collins et al., 2020). 
Fodd bynnag, dim ond 48% o goetiroedd a gaiff eu hystyried 
yn frodorol, sy’n chwarae rhan bwysig ar gyfer 
bioamrywiaeth, a dim ond 14% a gaiff eu hystyried yn 
hynafol a lled-naturiol (sy’n bodoli’n barhaus ers 1600 neu’n 
gynharach) (Hayhow et al., 2019). 

Mae targedau Llywodraeth Cymru ar gyfer plannu coed yn 
cyd-fynd â'r lefelau a nodir yn llwybr cytbwys y Pwyllgor 
Newid Hinsawdd, sy'n cyfateb i blannu o leiaf 5,000 hectar y 
flwyddyn. Fodd bynnag, yn 2020, dim ond 290 hectar o 
goetir a blannwyd yng Nghymru, ac nid yw’r coetiroedd a 
grëwyd bob blwyddyn wedi bod yn fwy na 2,000 hectar ers 
1975 (Llywodraeth Cymru, 2021).  

Caiff oddeutu dwy ran o dair o goetiroedd Cymru eu rheoli ar 
gyfer cynhyrchion pren; fodd bynnag, mae diffyg 
gweithgarwch plannu newydd yn golygu y rhagwelir y bydd 
cynhyrchiant coed yn gostwng rhwng 2030 a 2050. Dim ond 
4% o bren Cymreig wedi’i gynaeafu a gaiff ei brosesu i’w 
ddefnyddio fel pren gradd adeiladu (Llywodraeth Cymru, 
2021a).  

Byddai plannu coed 
yn unol â thargedau 
Llywodraeth Cymru 
(sy’n cyd-fynd â 
llwybr cytbwys y 
Pwyllgor Newid 
Hinsawdd), yn 
golygu y byddai 
gorchudd coetir 
Cymru yn cynyddu o 
15% yn 2020 i 24% yn 
2050  
 
(Pwyllgor Newid 
Hinsawdd y DU, 2020 ). 

Credir mai poblogaethau pysgod y Môr Celtaidd yw’r rhai 

yr effeithir arnynt fwyaf yn fyd-eang, oherwydd 

gorbysgota a dŵr y môr yn cynhesu (Crook et al., 2020). 

Mae gwella’r gallu i fonitro bioamrywiaeth forol yn 

flaenoriaeth amlwg yn Strategaeth Tystiolaeth Forol 

Cymru (Llywodraeth Cymru, 2019).  

Gallai Cyfoeth Naturiol Cymru (2021) ond asesu oddeutu hanner y nodweddion daearol a dŵr croyw 
allweddol ar safleoedd gwarchodedig yng Nghymru fel rhan o’u hasesiad sylfaenol yn 2020, ac o’r 
rhain, dim ond 20% o’r nodweddion a ganfuwyd i fod mewn cyflwr ffafriol. O’r 3,902 o rywogaethau yng 
Nghymru, mae 17% o dan fygythiad o ddifodiant o Gymru (Hayhow et al., 2019). Yn ôl adroddiad 
Sefyllfa Byd Natur 2019, prinhaodd 59% o rywogaethau yng Nghymru a dangosodd 41% dueddiadau 
cadarnhaol. Dangosodd 30% o rywogaethau ostyngiadau mawr neu gymedrol, a dangosodd 23% 
gynnydd mawr neu gymedrol (Hayhow et al., (2019).  

Mae cyfran sylweddol o dir a môr Cymru wedi’i ddynodi ar gyfer cadwraeth, gan gynnwys: 

• 1078 o Safleoedd o Ddiddordeb Gwyddonol Arbennig, sy’n gorchuddio dros 12% o arwynebedd tir Cymru 

• 21 o Ardaloedd Gwarchodaeth Arbennig a 95 o Ardaloedd Cadwraeth Arbennig sy’n gorchuddio oddeutu 8.5% 

o arwynebedd tir Cymru; a 

• 139 o ardaloedd morol gwarchodedig, sy’n gorchuddio 69% o ddyfroedd glannau Cymru (hyd at 12 milltir forol)

                  (Collins et al., 2020) 

Bu gostyngiad o 52% yn nifer 
y rhywogaethau o loÿnnod 
byw yng Nghymru ers 1976 
(Hayhow et al., 2019). 

Mae mawndir yn gorchuddio oddeutu 21% o dir Cymru, gyda 4.3% o gyfanswm arwynebedd tir Cymru yn cael ei 
ystyried yn fawn dwfn (>40cm) (Dunn et al., 2021). Tra bod 69% o fawn yr ucheldir a 43% o fawn yr iseldir mewn 
safleoedd dynodedig, amcangyfrifir bod llai na 60% o fawndir  wedi’i godi yn bodoli yn ei ôl troed gwreiddiol 
(Jones et al., 2020). Mae mawndir yn storfa garbon bwysig, gyda haenen 30cm o ddyfnder o fawn yn storio mwy 
o garbon fesul hectar na choedwig law drofannol (Lindsay et al., 2019). Fodd bynnag, ar hyn o bryd mae oddeutu 
90% o fawndiroedd Cymru yn allyrru yn hytrach nag yn amsugno carbon, oherwydd diraddiad o ganlyniad i 
ddraeniad, gorbori, coedwigo, neu losgi (RSPB, 2020). 

Mae oddeutu 50% o’r arwynebedd mawn ar dir 
cyhoeddus yng Nghymru o dan blanhigfeydd 
conwydd (Williamson et al., 2016). Amcangyfrifir bod 
mawn o dan goedwigaeth yn y DU yn allyrru oddeutu 
20% o gyfanswm allyriadau mawndiroedd y DU 
(Evans et al., 2017). 

Mae un neu fwy o 
weithgareddau defnydd tir, 
megis pori neu goedwigaeth, yn 
effeithio’n negyddol ar dros 70% 
o fawndiroedd Cymru.  (Dunn et 
al., 2021). 

Ffermio Bwyd Pysgodfeydd Coedwigaeth Cadwraeth Cymhwysedd 

Llywodraeth 

Cymru ● ● ● ● ● 
Mae cymhwysedd ar gyfer polisi sy’n ymwneud ag amaethyddiaeth, polisi bwyd, pysgodfeydd, 

coedwigaeth, cadwraeth, a bioamrywiaeth wedi’i ddatganoli at ei gilydd. Cyn Brexit, roedd llawer o 

agweddau ar fwyd, pysgodfeydd, a pholisi amaethyddol yn cael eu rheoleiddio ar lefel yr UE, gyda’r 

cyfrifoldeb dros weithredu wedi’i ddatganoli i Gymru (Downing a Coe, 2018).  

Llywodraeth y DU sy’n parhau i fod yn gyfrifol am gwotâu pysgota, a chaiff cyfanswm y cwota wedyn ei 
ddosrannu ar draws gwledydd y DU. Fodd bynnag, hyd yn oed cyn Brexit, gallai Llywodraeth Cymru 
weithredu cwotâu dal lleol ar gyfer pysgod cregyn (Carpenter, 2020). Mae deddfwriaeth allweddol ar 
gadwraeth natur, megis Deddf Bywyd Gwyllt a Chefn Gwlad 1981, yn bodoli ar lefel y DU, fodd bynnag, 
mae cymwyseddau sy’n ymwneud â chadwraeth, diogelu cynefinoedd naturiol, yr amgylchedd arfordirol 
a morol, a bioamrywiaeth wedi’u datganoli i Gymru (Llywodraeth Cymru, 2021b) . 

Cynllun Ffermio Cynaliadwy 

 

Mae’r Bil Amaethyddiaeth yn gosod Rheoli Tir yn Gynaliadwy fel fframwaith 

ar gyfer polisi amaethyddol ar gyfer y dyfodol, gan ganolbwyntio ar yr 

amcanion ategol o gefnogi cynhyrchiant bwyd cynaliadwy, yn ogystal â 

nodau eraill sy’n ymwneud â’r hinsawdd ac argyfyngau natur, mewn 

cymunedau gwledig gwydn a ffyniannus. 

Gan ddisodli Polisi Amaethyddol Cyffredin yr UE, nod y Cynllun Ffermio 

Cynaliadwy yw gwobrwyo ffermwyr ‘am y gwaith y maent yn ei wneud i 

leihau eu hôl troed carbon a gwella’r amgylchedd, ochr yn ochr â 

chynhyrchu bwyd’  

Coedwig Genedlaethol i Gymru 

Grant Buddsoddi mewn Coetir 

Nod Coedwig Genedlaethol i Gymru yw creu ardaloedd o goetir newydd ac 
adfer a chynnal coetiroedd hynafol.  

Mae'r Grant Buddsoddi mewn Coetir yn darparu cymorth ariannol i'r rhai 

sydd am greu coetiroedd newydd, a gwella ac ehangu coetiroedd presennol.  

Rhaglen Weithredu 

Genedlaethol ar Fawndiroedd 

Mae’r Rhaglen Weithredu Genedlaethol ar Fawndiroedd yn gynllun pum 

mlynedd o hyd i gydlynu camau i adfer mawndiroedd. Bydd hefyd yn diogelu 

mawndiroedd sydd mewn cyflwr da ac y gellir eu hadfer.  

Cynllun gweithredu adfer Natur Adnewyddwyd y Cynllun Gweithredu Adfer Natur yn 2020/21 i ystyried yr 

argyfwng hinsawdd, a dyma Strategaeth Bioamrywiaeth Genedlaethol a 

Chynllun Gweithredu Cymru.  

Cynllun Morol Cenedlaethol 

Cymru 

Mae’r Cynllun Morol Cenedlaethol yn nodi polisi Llywodraeth Cymru ar gyfer 

yr 20 mlynedd nesaf ar gyfer defnydd cynaliadwy o foroedd, gan ddefnyddio 

dull ecosystem o reoli adnoddau’n gynaliadwy, sy’n caniatáu economi forol 

ffyniannus a bywyd morol iach a gwydn  

Ffyniant i bawb: Cymru sy’n 

effro i’r hinsawdd 

‘'Cymru sy'n effro i’r hinsawdd' yw cynllun pum mlynedd Llywodraeth Cymru 
ar gyfer addasu i’r newid yn yr hinsawdd. Mae’r cynllun yn cynnwys atal 
risgiau llifogydd, a risgiau i ecosystemau a busnesau amaethyddol.  

Papur Trafodaeth 
Mae'r papur hwn, a baratowyd gan Ganolfan Polisi Cyhoeddus Cymru (WCPP), yn crynhoi 

tystiolaeth i gefnogi trafodaethau cychwynnol Grŵp Her Sero Net 2035, wrth iddynt ddechrau 

archwilio'r cwestiwn sut y gallai Cymru fwydo ei hun yn 2035. Mae'r gwaith hwn yn cael ei 

wneud yng nghyd-destun gwaith sydd eisoes yn mynd rhagddo i nodi llwybrau posibl tuag at 

sero net, wrth greu Cymru well ar draws sawl dimensiwn o lesiant cymdeithasol, diwylliannol, 

economaidd ac amgylcheddol (Grŵp Herio Cymru Sero Net 2035, 2023). Mae'r cwestiwn sut y 

gallai Cymru fwydo ei hun yn 2035 yn codi amryw o broblemau yn ymwneud â'r system fwyd a'r 

allyriadau y mae'n eu creu, gan gynnwys ffermio ac allyriadau defnydd tir yng Nghymru a ledled 

y byd (fel y trafodwn isod), ochr yn ochr â nifer o broblemau ac ystyriaethau cydgysylltiedig 

ehangach, Ffigur 1. 

Ffigur 1: Mae newidiadau i amaethyddiaeth, systemau bwyd a defnydd tir yn cynnwys 

sawl dimensiwn o lesiant 

blanhigion a lleihau niferoedd da byw, fod yn fuddiol i natur, neu, yn wir, i iechyd pobl (gweler 

isod). Weithiau mae heriau cymdeithasol wedi’u plethu mor dynn i’w gilydd fel bod buddion ar y 

cyd yn anorfod; ar adegau eraill, mae angen chwilio amdanynt neu feddwl yn fwy gweithredol, 

drwy wneud yr hyn y mae Naomi Klein wedi'i ddisgrifio fel 'aml-dasgio cyfiawnder hinsawdd' (de 

Trenlequaye, 2023). Ar ochr arall y geiniog, mae rhai o'r rhyng-gysylltiadau a grybwyllir uchod 

yn amlygu meysydd o densiwn, lle mae angen rheoli a lleihau cyfaddawdau posibl. Er 

enghraifft, os yw'r wyddoniaeth yn dangos na all y sector amaethyddol gyflawni gostyngiadau 

sylweddol mewn allyriadau heb leihau swm y da byw y maent yn ei gynhyrchu, a heb i ni droi at 

ddietau sy’n rhoi mwy o bwyslais ar blanhigion, sut y gellir gwneud hyn mewn ffordd sy'n 

diogelu ffyniant ffermydd a chymunedau ffermio Cymru ar gyfer y dyfodol? A sut mae lleihau 

allyriadau amaethyddol ac effeithiau negyddol eraill a ddaw yn sgil cynhyrchu bwyd yng 

Nghymru, heb eu dadleoli i rannau eraill o'r byd? 

Wrth lywio'r rhyngddibyniaethau hyn, a all fod yn ddefnyddiol ac yn heriol ar brydiau, bydd 

angen i Grŵp Her Sero Net 2035 ddeall hefyd sut mae Cymru yn bwydo ei hun ar hyn o bryd, 

ac ymdopi â realiti ein defnydd tir a'n systemau bwyd presennol, y mae llawer ohonynt wedi'u 

nodi yn ein trosolwg o dueddiadau amgaeedig. Mae dychmygu dyfodol sero net ar gyfer 

ffermio, defnydd tir a systemau bwyd yng Nghymru yn ennyn cwestiynau angenrheidiol sy'n 

herio ac sy’n wleidyddol ddadleuol. Pa rôl ddylai sector ffermio Cymru ei chwarae i fwydo 

Cymru yn y dyfodol (neu yn wir, i ddiogelu natur a gwella dalfeydd carbon naturiol)? Pa lefel o 

ostyngiadau mewn allyriadau amaethyddol y gellir eu cyflawni heb leihau’r sector ffermio da 

byw? Yn wir, pa lefel o ostyngiadau mewn allyriadau amaethyddol y dylem fod yn anelu ati?  

Mae'r cwestiynau hyn yn codi cwestiynau ac ystyriaethau allweddol y bydd angen i'r Grŵp fynd 

i'r afael â nhw wrth archwilio'r her hon. Isod, rydym yn darparu trosolwg o'r rhain, er mwyn 

cefnogi trafodaeth y Grŵp ar sut i drefnu eu gwaith yn ystod y misoedd nesaf a nodi pa 

dystiolaeth bellach sydd ei hangen arnynt i fynd i'r afael â'r cwestiwn sut gallai Cymru fwydo ei 

hun yn 2035. 

Nodyn ar sut i ddehongli'r cwestiwn 
Mae'n ymddangos bod 'Sut gallai Cymru fwydo ei hun yn 2035' yn gwestiwn syml. Ond gellid 

ei ddehongli mewn ffyrdd gwahanol a allai, drwy ei ymestyn, effeithio ar waith y Grŵp:  

- Gellir ei ddehongli yn llythrennol, a’i weld fel gwahoddiad i ofyn a all Cymru fwydo ei 

hun, a chanolbwyntio ar asesu potensial Cymru i fod yn hunangynhaliol.  

- Gellir ei ddehongli yn ffigurol hefyd, a fyddai’n golygu rhywbeth sy’n debycach i 'sut 

mae angen i'r system fwyd a ffermio yng Nghymru newid i gyflawni sero net a chefnogi 

llesiant cenedlaethau'r presennol a'r dyfodol yn well'.  

Credwn mai’r ail ddehongliad yw’r ffordd fwyaf defnyddiol a chynhyrchiol i ddehongli’r 

cwestiwn,  ac rydym wedi bwrw ymlaen ar y sail hon. Ond mae’n bwysig nodi nad yw hyn yn 

atal unrhyw archwiliad i'r manteision o greu cysylltiad agosach rhwng cynhyrchu a bwyta 

bwyd Cymreig, na cheisio creu cadwyni cyflenwi byrrach neu annog a meithrin ffyrdd mwy 

lleol o gynhyrchu bwyd. Gellir ystyried a cheisio buddion o'r fath heb nodi hunangynhaliaeth 

fel prif amcan. Yn wir, efallai y byddant yn rhan bwysig o'r darlun o ddychmygu system fwyd a 

ffermio sero net sy'n cyflawni llesiant Cymru yn well heddiw ac ar gyfer y dyfodol. 

Prif ystyriaethau 
1. Er gwaethaf gostyngiad o 11% ers 1990, mae allyriadau amaethyddol yng Nghymru 

wedi cynyddu ers 2016 ac yn cael eu dominyddu gan ffermio da byw, gydag allyriadau 

methan uniongyrchol o dda byw yn unig yn gyfrifol am 61% o’r allyriadau amaethyddol 

yng Nghymru (NAEI, 2023, dadansoddiad Canolfan Polisi Cyhoeddus Cymru). Mae’r 

allyriadau a gynhyrchir drwy reoli a defnyddio tail yn cyfrannu 14% ychwanegol o 

allyriadau amaethyddol Cymru (ibid). Mae’r ffynonellau pellach o allyriadau sy'n 

gysylltiedig â da byw yn cynnwys rhyddhau carbon o fawndir, trosi tir, ac ôl troed tir 

presennol amaethyddiaeth da byw, gyda'u heffaith cost carbon cysylltiedig (Reisinger et 

al., 2021).  

2. Mae amaethyddiaeth hefyd yn ffynhonnell sylweddol o lygredd aer, pridd a dŵr, 

gydag amrywiaeth o oblygiadau i fioamrywiaeth ac iechyd pobl. Amaethyddiaeth 

yw’r cyfrannwr mwyaf ond un i lygredd yn afonydd Cymru (ar ôl y diwydiant dŵr), ac 

mae oddeutu ei hanner yn dod o ffermydd godro (Llywodraeth Cymru, 2021c). 

Amaethyddiaeth hefyd sy’n gyfrifol am 81% o lygredd amonia, sydd wedi bod yn 

cynyddu yn y DU ers dechrau'r 2000au oherwydd gwrthdroad yn y duedd i ddefnyddio 

llai o wrtaith, cynnydd mewn gwasgariad slyri a chynnydd mewn allyriadau gan wartheg 

(Guthrie et al., 2018). Llygredd amonia yw oddeutu hanner y mathau o lygredd deunydd 

gronynnol mân sydd yn yr aer, a all gael effaith ddifrifol ar iechyd anadlol a 

chardiofasgwlaidd, gan gyfrannu at wahanol gyflyrau cronig megis trawiad ar y galon, 

clefyd serebrofasgwlaidd, clefyd rhwystrol cronig yr ysgyfaint, asthma a chanser yr 

ysgyfaint (Wyer et al., 2022). Mae llygredd amonia hefyd yn effeithio ar fioamrywiaeth, 

trwy wenwyno llystyfiant yn uniongyrchol a thrwy newid cyfansoddiad rhywogaethau o 

ganlyniad i ddyddodiad nitrogen, a all arwain at rywogaethau a chynefinoedd sensitif a 

phrin yn cael eu colli (Guthrie et al., 2018). Yn wir, amaethyddiaeth yn ei gyfanrwydd 

oedd y prif sbardun a arweiniodd at golli bioamrywiaeth yng Nghymru yn ystod y 

degawdau diwethaf, gyda thueddiadau bioamrywiaeth mewn adar sydd i’w cael ar dir 

amaeth yn gostwng 54% ers 1970 (Hayhow et al., 2019). Er bod y tueddiadau hyn yn 

peri pryder, maent hefyd yn tynnu sylw at y potensial sydd i nodi mesurau i fynd i'r afael 

ag allyriadau amaethyddol a llygredd amaethyddol gyda’i gilydd, gan arwain at 

welliannau o ran bioamrywiaeth ac o ran iechyd pobl. 

3. Er mwyn lleihau allyriadau amaethyddol rhaid gostwng lefelau ffermio da byw yn 

ogystal â gwneud newidiadau i arferion ffermio er mwyn lliniaru allyriadau da byw 

(IPCC, 2023, IPCC, 2022, Reisinger et al., 2021). Mae dulliau sy’n edrych ar y 

defnyddiwr, sy’n pwysleisio’r awydd yn fyd-eang i droi tuag at ddietau iachach, mwy 

cynaliadwy, a gostyngiadau mewn bwyta cig a chynnyrch llaeth (Poore a Nemececk, 

2018, Steenson a Buttrisss, 2021) yn mynd i gael effaith fawr ar ffermio yng Nghymru, o 

gofio mai da byw a chynhyrchion da byw yw 86% o gynnyrch amaethyddol Cymru ar 

hyn o bryd, ac y defnyddir 76% o ardal amaethyddol Cymru ar gyfer pori da byw (sydd 

hefyd yn cynrychioli'r math mwyaf cyffredin o fferm yng Nghymru, ar ôl ffermydd bach 

heb eu gwahaniaethu) (Devenish, 2022). Oherwydd hyn, mae cynrychiolwyr y sector yn 

tueddu i roi mwy o bwyslais ar fesurau sy’n edrych ar gyflenwad i liniaru allyriadau da 

byw, heb yr angen i ostwng lefel cynhyrchu da byw (gweler er enghraifft NFU, 2019). 

Fodd bynnag, mae asesiadau presennol o opsiynau lliniaru sy’n edrych ar gyflenwad, 

gan gynnwys newidiadau i borthiant anifeiliaid ac ymyriadau i gynyddu cynhyrchiant da 

byw a phorfa, yn nodi na fydd gwneud hyn yn unig yn ddigon i ostwng allyriadau 

amaethyddol yn sylweddol (Leahy et al., 2020, Henderson et al., 2020); Ar y cyfan, beth 

rydym yn ei ffermio yn hytrach na sut yr ydym yn ffermio sy'n sbarduno canlyniadau 

newid hinsawdd amaethyddiaeth Cymru (Kim et al., 2020).    Ar ben hynny, er y gall 

opsiynau i gynyddu effeithlonrwydd cynhyrchu arwain at lai o allyriadau fesul uned o 

gynnyrch (megis cig neu laeth), gall cynhyrchu mewnbynnau er mwyn gallu gwneud hyn 

achosi allyriadau absoliwt pellach yn anuniongyrchol ar hyd y gadwyn gyflenwi bwyd 

anifeiliaid (Beauchemin et al., 2020). Gall gwelliannau mewn dulliau cynhyrchu hefyd 

gymell ffermwyr da byw yn economaidd i gynyddu cynhyrchiant a/neu ehangu i dir 

ymylol (Reisinger et al., 2021). Er mwyn lleihau allyriadau absoliwt yn effeithiol, rhaid 

cyfuno unrhyw ostyngiad yn nwyster allyriadau cynhyrchu da byw â mesurau i gyfyngu’r 

galw cyffredinol a/neu ddefnydd tir (Phalan, 2018).  

4. Mae gostwng lefelau ffermio da byw nid yn unig o fudd ar gyfer lleihau allyriadau 

amaethyddol absoliwt - ond hefyd yn hanfodol er mwyn ildio tir sydd ei angen ar 

gyfer secwestru carbon. Mae 85% o'r tir a ddefnyddir i amaethu yn y DU yn cael ei 

ddefnyddio gan systemau da byw, naill ai'n uniongyrchol ar gyfer pori, neu'n 

anuniongyrchol ar gyfer cynhyrchu bwyd  anifeiliaid (de Ruiter et al., 2017). Yng 

Nghymru, mae'r ffigwr hwn yn debygol o fod yn sylweddol uwch o ystyried bod 86% o'n 

tir amaethyddol yn cael ei ddefnyddio'n uniongyrchol ar gyfer pori; a bydd ôl troed tir 

byd-eang ffermio da byw Cymru yn uwch fyth os ystyrir y bwyd anifeiliaid a gaiff ei 

fewnforio  (WWF, 2020). Gallai rhyddhau rhywfaint o'r tir hwn at ddefnydd arall sy’n fwy 

carbon effeithlon (megis coedwigo neu amaeth-goedwigaeth) alluogi tirweddau 

amaethyddol i gael eu lliniaru ymhellach (Willett et al., 2019, Smith, et al., 2020). Felly, 

mae lleihau'r galw am dda byw nid yn unig yn cyd-fynd â’r opsiynau sy’n edrych ar 

gyflenwad i leihau allyriadau amaethyddol absoliwt, ond yn creu cyfleoedd newydd ar 

gyfer defnyddio adnoddau tir cyfyngedig yng nghyd-destun sero-net. Mae pob model 

credadwy ar gyfer sicrhau allyriadau niwtral yn galw ar i dir amaethyddol gael ei ildio fel 

y gellir ei ddefnyddio mewn ffyrdd sy'n gwella ein dalfeydd carbon naturiol (coetiroedd a 

chorsydd mawn yn bennaf), ac yn gwneud yn iawn am yr allyriadau gweddilliol a 

ryddheir mewn rhannau eraill o’r economi (Strategaeth Fwyd Genedlaethol, 2021). Bydd 

rhyddhau'r tir ychwanegol fydd ei angen - heb gyfaddawdu ar ddiogelwch bwyd – ond yn 

bosibl os bydd newid yn y galw am systemau cynhyrchu bwyd sydd nid yn unig yn llai 

dwys o ran allyriadau, ond yn llai dwys o ran y defnydd tir (Hayek et al., 2020).  

5. Er bod dulliau sy’n edrych ar y defnyddiwr (er enghraifft newidiadau mewn diet) 

yn hanfodol i gyflawni sero-net, mae newidiadau ym mhatrymau'r defnydd 

domestig wedi cyfyngu’r cyfle i ddylanwadu ar ffermio da byw yng Nghymru. Mae 

ffermio da byw yng Nghymru yn ddiwydiant sy’n allforio - gyda 95% o gynhyrchion cig 

eidion a chig oen Cymru yn cael eu prynu a'u bwyta mewn gwledydd eraill ar hyn o bryd 

(Hybu Cig Cymru, 2021) - sy’n cyfyngu ar y potensial y gall newid dietegol yng Nghymru 

ddylanwadu ar allyriadau amaethyddol Cymru (Jones et al, 2023). Mae hyn yn tanlinellu 

arwyddocâd Bil Amaethyddiaeth (Cymru) sydd ar ddod a datblygiad cysylltiedig y 

Cynllun Ffermio Cynaliadwy fel mecanweithiau allweddol i Lywodraeth Cymru lunio 

arferion rheoli tir yng Nghymru. Mae'r Cynllun Ffermio Cynaliadwy eisoes wedi wynebu 

gwrthwynebiad gan ffermwyr a chyrff ffermio am ddatgysylltu taliadau cymhorthdal 

amaethyddol oddi wrth gynhyrchu bwyd (Llywodraeth Cymru, 2020). I'r gwrthwyneb, 

mae wedi cael ei groesawu'n eang gan grwpiau cadwraeth ac amgylcheddol yng 

Nghymru fel cyfle hanfodol i gefnogi'r sector ffermio yng Nghymru i droi at arferion 

amaethyddol sy’n cynhyrchu allyriadau isel ac sydd o gymorth i fyd natur (Williams, 

2019). Fodd bynnag, mae'n anodd penderfynu i ba raddau y bydd y Cynllun Ffermio 

Cynaliadwy yn ei ffurf bresennol yn arwain at ostyngiad mewn allyriadau amaethyddol; 

Mae darpariaethau’r Cynllun Ffermio Cynaliadwy sy'n gysylltiedig â'r hinsawdd yn 

canolbwyntio'n bennaf ar gynyddu gallu tir fferm i ddal carbon, yn hytrach na lleihau’r 

allyriadau amaethyddol.  

6. Er ei fod yn rhywbeth sy’n angenrheidiol i leihau allyriadau, mae gostwng lefelau 

ffermio da byw yn golygu gwneud newidiadau mawr i’r ffordd y caiff tir ei 

ddefnyddio a'i reoli yng Nghymru, a chaiff hyn ei ystyried gan rai fel bygythiad i 

ffyniant ffermydd a chymunedau ffermio Cymru ar gyfer y dyfodol. Mae amodau 

economaidd y sector eisoes yn heriol.  Mae incwm ffermydd yng Nghymru yn amrywiol 

iawn, gyda llawer o ffermwyr yn profi newid ym mhrisiau cig a chynnyrch llaeth. Ym 

mhedair o’r bum mlynedd ddiwethaf o Arolwg Busnes Fferm Cymru, roedd bron i bob 

categori ffermio da byw (ar wahân i ffermydd godro) wedi gwneud colledion ar 

gynhyrchu amaethyddol  ar gyfartaledd – oherwydd bod costau mewnbynnau yn uwch 

na gwerth yr allbynnau a gynhyrchwyd – gyda rhwng chwarter a thraean o incwm 

ffermydd yn gymorth daliadau (Llywodraeth Cymru, 2023, dadansoddiad CPCC). Er y 

gallai hyn wneud y Cynllun Ffermio Cynaliadwy sydd ar ddod yn fecanwaith pwysig ar 

gyfer dylanwadu ar dueddiadau allyriadau amaethyddol, mae angen sicrhau hefyd bod 

unrhyw newidiadau i gymorth amaethyddol yn cyd-fynd ag ymdrechion ehangach i 

sicrhau 'trosglwyddiad cyfiawn' i ffermwyr da byw, her sydd wedi'i thanarchwilio mewn 

ymchwil a pholisi (Blattner,  2020). Bydd angen ystyried ac asesu hefyd i ba raddau y 

mae opsiynau ffermwyr da byw ar gyfer arallgyfeirio i fathau eraill o gynhyrchu bwyd 

wedi'u cyfyngu gan amodau hinsoddol a daearyddol yng Nghymru (presennol ac yn y 

dyfodol), a dod o hyd i ffyrdd o wrthsefyll y ddadl gyffredin nad oes 'llawer o ddefnydd 

economaidd arall' ar gyfer y 79% o dir Cymru sydd wedi'i gategoreiddio fel Ardal Llai 

Ffafriol o dan gyfundrefn cymhorthdal blaenorol yr UE ar wahân i bori da byw (Harries),  

2019). Ochr yn ochr â 'ffermio ar gyfer carbon', nodwyd bod datblygiad bio-economi 

Cymru a'r cynnydd cysylltiedig yn y galw am borthiant planhigion fel llwybrau addawol 

yn hyn o beth (Thornton a Donnison, 2019). Fodd bynnag, er bod y newid yn 

arbenigedd ffermio ucheldir Cymru o dda byw ac âr cymysg i gynhyrchu da byw yn unig 

yn ffenomen gymharol ddiweddar yn hanesyddol (Williams, 2019), mae hefyd yn bwysig 

cydnabod bod credoau dwfn o ran hunaniaeth, diwylliant a’r Gymraeg yn perthyn i 

ffermio da byw fel 'ffordd o fyw' i lawer o gymunedau gwledig,  sy’n ei wneud yn fater 

arbennig o sensitif yn wleidyddol yng Nghymru. 

7. Mae’r llwybrau lliniaru presennol ar gyfer amaethyddiaeth yng Nghymru yn 

golygu y bydd lefelau amrywiol o allyriadau amaethyddol yn parhau y tu hwnt i 

2050, sy’n golygu mai gwella secwestriad naturiol Cymru, drwy goedwigo yn 

bennaf, fydd yr unig ffordd i gyrraedd sero net. Mae modelu llwybrau cytbwys 

Pwyllgor Newid Hinsawdd y DU yn pwysleisio dull 'arbed tir' (Pwyllgor Newid Hinsawdd, 

2020), lle mae cynyddu’r cynnyrch ar dir fferm yn lleihau'r arwynebedd o dir fferm sydd 

ei angen i ateb y galw am fwyd, a fydd yn rhyddhau mwy o dir ar gyfer cadwraeth 

bioamrywiaeth a secwestriad carbon. Mae hyn yn cyferbynnu â’r 'dull rhannu tir', sef 

integreiddio cynhyrchiant bwyd, secwestriad carbon a chadwraeth bioamrywiaeth ar yr 

un tir, gan gynyddu maint y tir a ffermir, ond lleihau dwyster yr amaethu (Redhead et al., 

2020). Yn fwy diweddar, comisiynodd Llywodraeth Cymru fodel llwybrau sero net ar 

gyfer defnydd tir a systemau bwyd, yn rhannol er mwyn ystyried y cyfyngiadau 

bioffisegol penodol sy’n wynebu amaethyddiaeth yng Nghymru, a safbwyntiau gwahanol 

posibl Llywodraeth Cymru a Phwyllgor Newid Hinsawdd y DU am drawsnewidiadau 

defnydd tir (Jones et al., 2023). Mae hwn yn modelu senario sy’n arbed tir a rhannu tir, a 

ffefrir yng nghynigion cyfredol Llywodraeth Cymru ar gyfer y Cynllun Ffermio Cynaliadwy 

(Llywodraeth Cymru, 2020), gydag allyriadau o ddefnydd tir yn symud tuag at 

secwestriad net uwch yn y ddwy senario; yn y gyntaf, wrth i ardaloedd mawr o borfa 

gael eu rhyddhau er mwyn cael eu hadfer i fod yn dir naturiol, ac yn yr olaf o ganlyniad i 

drosi glaswelltir dwys yn laswelltir helaeth ynghyd â choedwigaeth (Jones et al., 2023).  

8. Mae'r dystiolaeth yn dangos, er bod rhai rhywogaethau'n gwneud yn dda ar dir 

fferm dwysedd isel, mae 'arbed tir' yn fwy buddiol i fioamrywiaeth na 'rhannu tir'. 

Er ei fod wedi’i gyflwyno’n ddiweddar yng nghyd-destun sero net a secwestriad carbon, 

nid oedd y fframwaith rhannu tir wedi’i datblygu fel rhan o ymchwil a pholisi hinsawdd yn 

wreiddiol, ond yn hytrach, fel model ar gyfer gwerthuso effeithiau'r ffyrdd gwahanol hyn 

o ddefnyddio tir i gynhyrchu bwyd ar gadwraeth bywyd gwyllt. Mae casgliad cynyddol o 

waith ymchwil empirig yn profi effaith y dulliau hyn ar gadwraeth: ac mae pob astudiaeth 

bresennol wedi darganfod bod dulliau arbed tir yn llawer mwy buddiol i rywogaethau 

bywyd gwyllt, a bod dulliau rhannu tir yn cyfyngu cadwraeth bioamrywiaeth

 (Phalan, 2018) gan fod amaethyddiaeth sy'n ystyriol o fywyd gwyllt yn parhau i 

niweidio'r rhan fwyaf o fioamrywiaeth, ac am fod angen mwy o dir i ddarparu'r un faint o 

fwyd (Balmford, 2021). Fodd bynnag, mae'r syniad o arbed tir wedi bod yn wleidyddol 

ddadleuol yng Nghymru, ac mae'r drafodaeth wedi mynd yn fwy eithafol, yn rhannol am 

ei fod wedi’i glymu i gysyniadau dadleuol eraill, megis 'dad-ddofi' (Cuttress, 2022). Yn 

hytrach nag ystyried arbed tir a rhannu tir fel opsiynau annibynnol, efallai y byddai’n fwy 

defnyddiol pe baent yn cael eu hystyried fel technegau gwahanol ar gyfer cynhyrchu 

bwyd, defnydd tir a chadwraeth natur. Mae rhai ohonynt yn debygol o fod yn fwy 

effeithiol neu'n briodol yn dibynnu ar ystod o ffactorau cyd-destunol unigol, gan gynnwys 

maint y ffermydd a dosbarthiad tir (ibid). Felly, er y gallai 'rhannu tir' chwarae rhan 

sylweddol yn arferion adfywio ac agroecolegol system fwyd a ffermio Cymru yn y 

dyfodol, mae angen i ni hefyd gydnabod bod y dulliau hyn yn tueddu i gynhyrchu llai o 

gynnyrch (20-40% yn is fel arfer), sy’n golygu y caiff mwy o dir ei ddefnyddio i gynhyrchu 

llai o fwyd, a rhaid ei gydbwyso â’r angen i ildio tir fferm ar gyfer defnyddiau eraill, gan 

gynnwys adfer cynefinoedd a secwestriad carbon (Strategaeth Fwyd Genedlaethol,  

2021). Yn wir, mae tystiolaeth yn awgrymu ei bod yn debygol y bydd y canlyniadau eang 

gorau ar gyfer natur, cynhyrchu bwyd a secwestriad carbon yn deillio o gyfuniadau cyd-

destunol priodol o gynefinoedd naturiol nad ydynt yn cael eu ffermio, tir fferm dwysedd 

isel a dwysedd uchel (Finch et al., 2019). 

9. Un o nodweddion systemau bwyd byd-eang, mewn unrhyw wlad, yw y gellir cael 

gwahanol raddau o gysylltiad a datgysylltiad rhwng cynhyrchiant bwyd domestig 

a'i effeithiau cysylltiedig ar allyriadau a bioamrywiaeth, cyfraddau bwyta bwyd 

domestig a dietau. Mae'r datgysylltiad hwn yn un gweddol ddwys yng Nghymru, nid yn 

unig am fod llawer o'r bwyd rydym yn ei fwyta yn cael ei fewnforio, ond am fod llawer o'r 

bwyd rydym yn ei gynhyrchu hefyd yn cael ei allforio a'i fwyta mewn gwledydd eraill 

(Sanderson Bellamy a Marsden, 2020). Fel y nodwyd uchod, mae’r camau a gymerir i 

fynd i'r afael â dietau a chyfraddau bwyta Cymru yn mynd i gael llawer llai o ddylanwad 

ar effaith cynhyrchiant bwyd yng Nghymru ar allyriadau a bioamrywiaeth – fel y gallai 

newid trawsnewidiol yn y ffordd y mae Cymru'n 'bwydo ei hun' ddigwydd heb gyfyngu ar 

yr allyriadau o ffermio da byw yng Nghymru i reidrwydd, pe bai cynhyrchion da byw yn 

parhau i gael eu hallforio ar y cyfraddau presennol. Ar ochr arall y geiniog,  gellid dadlau 

ei fod yn cyfiawnhau ein bod yn rhoi mwy o bwyslais ar allyriadau defnydd ac ar 

effeithiau bioamrywiaeth y bwyd yr ydym yn ei fewnforio o wledydd eraill, yn enwedig os 

oes gennym ddiddordeb mewn lleihau ôl troed amgylcheddol Cymru yn fyd eang. O ran 

nodau'r Grŵp, rydym yn awgrymu bod angen canolbwyntio ar allyriadau ac effaith 

cynhyrchu a defnydd, mewn ffyrdd sy'n mynd i'r afael â goblygiadau sut a faint maent yn 

ymwahanu ar hyn o bryd. 

10. Mae ymgorffori’r ffocws ar allyriadau'r hyn a ddefnyddir yn ailddatgan 

pwysigrwydd newid diet yng Nghymru i liniaru hinsawdd, ac yn dod ag ystod o 

fuddion ehangach yn ôl i'r amlwg. Systemau ffermio a bwyd yw'r ail allyrrydd mwyaf o 

nwyon tŷ gwydr yn yr economi fyd-eang.  Defnyddir hanner y tir y gellir byw ynddo yn y 

byd ar gyfer amaethyddiaeth, a defnyddir 77% o’r tir hwnnw i bori da byw neu dyfu bwyd 

anifeiliaid, er mai dim ond 18% o’r cyflenwad calorïau byd eang mae cig a llaeth yn ei 

ddarparu. Amaethyddiaeth, yn enwedig ffermio da byw, yw’r prif achos o newid defnydd 

tir ledled y byd o hyd, gyda 2.1 miliwn hectar yn cael eu datgoedwigo bob blwyddyn er 

mwyn ehangu porfa ar gyfer cig eidion (Strategaeth Bwyd Genedlaethol, 2021). Er nad 

ydym wedi llwyddo i ddod o hyd i'r ffigur hwn ar gyfer Cymru, mae 35% o gyfanswm 

allyriadau nwyon tŷ gwydr y DU yn gysylltiedig â systemau bwyd; ac er ei bod yn anodd 

mesur hyn, mae o leiaf traean o'r ffigwr hwn yn gysylltiedig â chynhyrchiant tramor 

(Forbes et al., 2021). Yn ychwanegol i’r effeithiau ar hinsawdd a bioamrywiaeth byd-

eang, mae ein diet yn effeithio ar ein hiechyd yn gynyddol: ar gyfartaledd, mae dros 

hanner y calorïau a gaiff eu bwyta yn y DU yn dod o fwydydd wedi'u prosesu, ac mae 

80% ohonynt yn ddrwg i ni (Menter Access to Nutrition, 2019). Yn ôl y Sefydliad 

Metrigau a Gwerthuso Iechyd (IMHE), ein diet sy’n sail i bedwar o'r pum ffactor risg 

uchaf a all fyrhau ein blynyddoedd iach o fywyd o ganlyniad i salwch, anabledd a 

marwolaeth (IMHE, 2021). Mae’r risgiau sy'n gysylltiedig â diet hefyd yn sbardun mawr i 

anghydraddoldebau iechyd cynyddol, gyda chyfraddau uwch o ordewdra a chlefydau 

sy'n gysylltiedig â diet i’w gweld mewn ardaloedd mwy difreintiedig, a’r anghyfartaledd 

cynyddol sy’n gysylltiedig â gordewdra plentyndod, y gellir eu priodoli'n rhannol i 

wahaniaethau mewn diet (Munro et al., 2020). Un o’r prif bethau sy’n ysgogi hyn yw 

system fwyd lle mae bwydydd iach, llawn maeth dair gwaith yn ddrytach na bwydydd 

sydd wedi'u prosesu (Food Foundation, 2020) a lle byddai'n rhaid i'r 20% o aelwydydd 

tlotaf â phlant wario bron i hanner eu hincwm ar ôl costau tai ar fwyd er mwyn bodloni 

canllawiau bwyta'n iach (Scott et al.,  2018). Rhaid deall yr anghyfartaledd hefyd sy’n 

gysylltiedig â mynediad at fwyd iach yng nghyd-destun ansicrwydd bwyd cynyddol, 

gyda’r hawl i ddefnyddio banciau bwyd yn codi, ac un o bob pump o bobl yng Nghymru 

yn dweud eu bod yn ofni na allant brynu bwyd oherwydd diffyg arian (Sanderson 

Bellamy a Marsden, 2020); os oes niferoedd cynyddol o aelwydydd yn ei chael yn 

anodd i brynu bwyd, mae eu dibyniaeth ar fwyd rhatach, llai maethlon sy’n fwy dwys o 

ran calorïau yn cynyddu (Scott et al., 2018). 

11. Mae'r problemau hyn i gyd yn enbyd, ond mae eu cysylltiad â systemau bwyd 

hefyd yn creu cyfleoedd ar gyfer 'aml-dasgio cyfiawnder hinsawdd'. Mae'r 

dystiolaeth yn dangos yn glir, er lles iechyd y blaned a’i phobl, rhaid i ddietau byd-eang 

droi tuag at fwydydd sy’n gwneud planhigion yn fwy canolog, megis grawn bras, 

codlysiau, ffrwythau a llysiau, a chnau a hadau, gostwng y defnydd o gig yn sylweddol 

(yn enwedig cig coch), a bwyta ond ychydig neu ddim o gwbl o fwydydd wedi'u 

prosesu’n sylweddol (IPCC),  2023, Strategaeth Fwyd Genedlaethol, 2021, Clymblaid 

Bwyd a Defnydd Tir, 2019). Felly mae gan ymyriadau systemau bwyd sy'n mynd i'r afael 

â newid diet ac sy'n ceisio ehangu mynediad at fwydydd cynaliadwy ac iach botensial 

sylweddol i gyfuno lliniaru hinsawdd ag ystod o fanteision ehangach i natur, iechyd pobl 

ac anghydraddoldeb cymdeithasol. 

12. Yn ogystal â'r bwyd rydym yn ei fwyta, mae'r bwyd a gynhyrchir gennym yng 

Nghymru ymhell o gydbwysedd y ffynonellau bwyd a geir mewn diet cynaliadwy 

ac iach. Fel y nodir uchod, mae ffermio da byw yn dominyddu amaethyddiaeth yng 

Nghymru; dim ond 3% o ffermydd yng Nghymru sy'n canolbwyntio ar gnydau a 

garddwriaeth (heb gynnwys ffermydd bach iawn heb eu gwahaniaethu), tra bod swm y 

ffrwythau a'r llysiau a dyfir yng Nghymru yn flynyddol yn cyfateb i chwarter dogn dyddiol 

unigolyn ar gyfartaledd. Mae'r gallu i ehangu cynhyrchiant cnydau a garddwriaeth yn 

cael ei ddylanwadu gan ystod o ffactorau bioffisegol, gan gynnwys amodau hinsoddol, 

topograffig a phridd, sy'n cyfyngu ar gynhyrchiant amaethyddol i raddau amrywiol. Caiff 

ychydig dros hanner o arwynebedd tir Cymru ei sgorio ar raddfa  ALC 4 a 5 (gwael a 

gwael iawn), gyda chyfyngiadau difrifol sy'n cyfyngu ar ystod a lefelau’r cynnyrch a lle 

mae cynnyrch yn amrywiol iawn. Mewn cyferbyniad, dim ond 20% o dir a gaiff ei 

ddosbarthu fel BMV (y tir amaethyddol gorau a mwyaf amlbwrpas) (Keay a Hannam, 

2020). Fodd bynnag, y ffactor arall i'w ystyried wrth geisio deall gallu Cymru i ehangu'r 

broses o gynhyrchu cnydau a garddwriaeth yw dwyster cymharol cynhyrchiant 

garddwriaethol. Ledled y DU, neilltuir oddeutu 1% o gyfanswm arwynebedd tir i 

arddwriaeth, sy’n darparu 57% o ofynion y DU am lysiau (DEFRA, 2021). Yng Nghymru, 

defnyddir llai na 0.1% o gyfanswm y tir a gaiff ei ffermio ar gyfer cynhyrchu ffrwythau a 

llysiau ; tra bod o leiaf dwy ran o dair o'r 300,000 hectar o dir BMV wedi’i neilltuo ar gyfer 

cynhyrchiant da byw (Lewis-Reddy a Behrendt, 2020). 

13. Bydd newid hinsawdd yn effeithio ar hyfywedd tir ar gyfer cynhyrchu bwyd ac yn 

tarfu ar systemau bwyd yn fyd-eang (IPCC, 2019), sy'n codi cwestiynau am 

ddiogelwch bwyd. Hyd yn oed yn y senarios mwyaf optimistaidd, disgwylir i amodau 

byd-eang ar gyfer cynhyrchiant amaethyddol waethygu o ganlyniad i newid hinsawdd. 

Disgwylir y bydd Cymru yn gweld rhai gwelliannau sy'n gysylltiedig â'r hinsawdd yn 

hanner cyntaf y ganrif ac yna dirywiad cyffredinol o ansawdd tir erbyn 2080, yn bennaf o 

ganlyniad i newidiadau mewn glawiadau (Keay a Hannam, 2020). Mae hyn yn creu’r 

angen i ofyn cwestiynau am ddiogelwch bwyd Cymru yng nghyd-destun risgiau sy'n 

gysylltiedig â'r hinsawdd i gynhyrchiant amaethyddol yng Nghymru a thu hwnt, gan 

gynnwys y tebygolrwydd y bydd cadwyni cyflenwi byd-eang yn cael eu tarfu o ganlyniad 

i gynnydd mewn plâu cnydau, clefydau da byw a thywydd eithafol (Tzachor, 2019). Fodd 

bynnag, mae tystiolaeth gref ar gyfer cynyddu ac optimeiddio arferion i hyrwyddo 

ymaddasiad i newid hinsawdd ar draws y system fwyd. Mae’r opsiynau sy’n edrych ar 

gyflenwad yn cynnwys cynyddu mater organig pridd a rheoli erydiad, gwneud 

gwelliannau i dir cnydau, da byw a rheoli tir pori, a gwneud gwelliannau genetig o ran 

goddefiad i wres a sychder, ochr yn ochr ag arallgyfeirio fel strategaeth hanfodol i leihau 

risgiau diogelwch bwyd (Pretty et al., 2019). O ran galw, mae troi tuag at ddietau 

iachach a chynaliadwy a lleihau colled a gwastraff bwyd yn cyfrannu at ymaddasiad trwy 

leihau’r gofynion o ran arwynebedd tir ar gyfer cynhyrchu bwyd a gwendidau sy’n 

gysylltiedig â’r system fwyd (IPCC, 2019). Yn wir, canfu modelu diweddar a wnaed 

mewn ymateb i’r amhariad a fu ar gyflenwad bwyd o ganlyniad i’r gwrthdaro rhwng 

Rwsia a Wcráin y byddai troi at deietau sy’n gwneud planhigion yn fwy canolog yn y DU 

a'r UE yn gwneud yn iawn am yr holl ddiffygion mewn cynhyrchiant o Rwsia a Wcráin, 

tra’n caniatáu gwelliannau o ran defnydd dŵr, allyriadau nwyon tŷ gwydr a secwestriad 

carbon (Sun et al., 2022).  

14. Er nad ydym yn ystyried potensial Cymru i fod yn hunangynhaliol yn y papur hwn, 

mae rhesymau dros archwilio cyfleoedd i leoleiddio cynhyrchiant bwyd a byrhau 

cadwyni cyflenwi. Mae cadwyni cyflenwi yn system ffermio a bwyd Cymru wedi mynd 

yn hirach ac yn fwy cymhleth dros y degawdau diwethaf, gyda phŵer yn dod yn fwy 

crynodedig wrth i fusnesau bwyd-amaeth integreiddio’n fertigol. Mae’r ad-drefniant hwn 

o'r dirwedd fwyd yn golygu bod proseswyr a manwerthwyr bwyd corfforaethol bellach yn 

dylanwadu’n anghymesur ar rannau eraill o'r system fwyd ac yn gwneud cyfran 

anghymesur o elw, mewn ffyrdd sy’n effeithio ar bocedi cynhyrchwyr lleol a defnyddwyr 

Cymru (Sanderson Bellamy a Marsden, 2020). Felly, mae'n bosibl y gallai ymyriadau 

fyddai’n ail-leoleiddio cynhyrchiant bwyd a chefnogi cadwyni cyflenwi lleol yn creu 

amryw o fanteision i'r economi leol, yr amgylchedd ac iechyd a llesiant y boblogaeth, pe 

bai’r polisïau cywir ar waith. 

15. Mae opsiynau pellach ar gyfer lleihau allyriadau’r systemau bwyd yn cynnwys 

gostwng gwastraff bwyd a gwneud newidiadau i’r ffordd y caiff cynhyrchion bwyd 

eu pecynnu. Yn 2018, gwastraffwyd oddeutu 9.5 miliwn o dunelli o fwyd yn y DU gan 

wasanaethau gweithgynhyrchu, manwerthu, lletygarwch, bwyd a chan aelwydydd; sef 

5% o gyfanswm allyriadau tiriogaethol y DU (WRAP, 2021). Caiff symiau sylweddol o 

fwyd hefyd ei wastraffu ar ffermydd, sy'n cyfateb i oddeutu 7% o'r bwyd a fwriedir ar 

gyfer ei fwyta (WWF-UK, 2022b). Er bod mesurau sy’n targedu gwastraff bwyd 

defnyddwyr yn hanfodol, gan mai defnyddwyr sy’n gyfrifol am dros hanner yr holl 

wastraff bwyd, gallai gostwng gwastraff bwyd mewn rhannau eraill o’r gadwyn gyflenwi 

sbarduno gostyngiadau mewn allyriadau, gan fod y gwastraff sy'n weddill ar waelod y 

gadwyn gyflenwi bwyd yn cael ei ddylanwadu'n ddi-os gan arferion y camau blaenorol 

(WRAP, 2021); WWF-UK, 2022a). Mae ymchwil sy'n archwilio effeithiau amgylcheddol 

bwyd yn Ewrop yn awgrymu bod oddeutu 3% o’r effaith a gaiff pecynnu bwyd ar yr 

hinsawdd o ganlyniad i’r broses becynnu ei hun (BOKU, 2020). Mae deunydd pacio yn 

debygol o effeithio mwy ar yr hinsawdd mewn achosion lle mae'r deunydd pacio yn 

drymach ar gyfartaledd, neu pan fydd maint y dogn yn llai. Mae perthynas agos rhwng 

pecynnu bwyd a gwastraff bwyd: gall optimeiddio’r mathau o becynnau sydd ar gael 

ymestyn oes silff cynhyrchion a lleihau gwastraff bwyd manwerthu, a gall optimeiddio 

maint pecynnau er mwyn adlewyrchu defnydd y defnyddwyr yn well helpu i leihau 

gwastraff bwyd domestig (BOKU, 2020). Gallai newid mewn arferion storio bwyd hefyd 

gyfrannu at ostyngiadau mewn gwastraff bwyd domestig, gyda data arolwg y DU yn 

amlygu bylchau sylweddol mewn gwybodaeth (Roberts a Downing, 2020).  

16. Un mater pwysig y dylai’r Grŵp ei ystyried yw’r pwerau a'r ysgogiadau polisi sydd 

gan Lywodraeth Cymru i ddylanwadu ar ddefnydd tir, ffermio a systemau bwyd. 

Mae gan y Senedd y cymhwysedd deddfwriaethol i basio deddfau sy'n ymwneud ag 

ystod eang o feysydd perthnasol, gan gynnwys cadwraeth natur, coedwigaeth a 

physgodfeydd, amaethyddiaeth, garddwriaeth, iechyd a llesiant anifeiliaid, a datblygiad 

gwledig. Fel y trafodwyd uchod, mae diwygio’r cymorth amaethyddol sydd ar gael yn 

dilyn ymadawiad y DU o'r UE yn creu cyfle i Lywodraeth Cymru. Mae datblygiad y 

Cynllun Ffermio Cynaliadwy yn creu’r potensial i fynd i'r afael â llawer o’r heriau 

hirsefydlog a oedd yn gysylltiedig â chyfundrefn gymhorthdal flaenorol yr UE; a oedd yn 

cymell arferion ffermio a oedd yn dirywio'r amgylchedd ym marn amgylcheddwyr, ac a 

oedd yn rhy fiwrocrataidd a chosbol ym marn y ffermwyr.  (Marshall et al., 2022). Gallai 

hyn alluogi i ddulliau newydd o dalu am nwyddau cyhoeddus sy'n gysylltiedig â 

rheolaeth tir a stiwardiaeth amgylcheddol gael eu datblygu (Is-weithgor Tystiolaeth a 

Senarios Ynni, Cynllunio a Materion Gwledig (Is-Grŵp Bord Gron Cymru a Brexit) , dim 

dyddiad). Ochr yn ochr â hyn, efallai y bydd cyfleoedd i gefnogi datblygiad 

marchnadoedd ecosystemau yng Nghymru ymhellach trwy gynlluniau Talu am 

Wasanaethau Ecosystem (PES) a modelau buddsoddi carbon (ibid), ac archwilio ffyrdd 

o hwyluso rôl fwy ar gyfer cyllid y sector preifat i gefnogi ffermydd i bontio (Sefydliad 

Cyllid Gwyrdd, 2022). Fodd bynnag, mae gan Lywodraeth y DU bwerau perthnasol 

allweddol hefyd. Nid yw masnach, er enghraifft, wedi'i ddatganoli, ac nid yw 

cymhwysedd deddfwriaethol y Senedd yn ymestyn i wahardd a rheoleiddio mewnforion 

ac allforion. Mae hyn yn amlygu’r angen sydd i ystyried y ffordd y caiff ein heconomi 

bwyd ei hintegreiddio i rwydweithiau ledled y DU a thramor (Sanderson Bellay a 

Marsden, 2020), ac ystyried y risg o allanoli'r effaith amgylcheddol y bwyd rydym yn 

bwyta yng Nghymru i gymharu â gwledydd eraill. (National Food Strategy, 2021). 

Casgliad a llinellau ymholi yn y dyfodol 
Mae'r dasg mae’r Grŵp yn ei hwynebu yn un cymhleth. Mae amryw o heriau sefydledig a rhyng-

gysylltiedig yn perthyn i systemau defnydd tir, ffermio a bwyd Cymru, ond mae yna gyfleoedd 

hefyd i newid y rhain yn sylweddol, a llygedyn bregus ond gwerthfawr o obaith. O ystyried 

cymhlethdod y tir a'n cyfyngiadau o ran amser ac adnoddau, mae bylchau anochel sylweddol yn 

y trosolwg uchod, a meysydd sy'n haeddu sylw manylach nag yr ydym wedi gallu eu darparu. Er 

enghraifft, nid ydym wedi gallu rhoi ystyriaeth fanwl i amgylcheddau morol, nac i'r ddeinameg 

benodol rhwng defnyddio tir a secwestriad carbon nad yw’n dylanwadu'n uniongyrchol ar 

systemau bwyd. Wrth gwrs, mae'r Grŵp bellach yn wynebu’r un her, a rhaid penderfynu ar beth 

y dylid canolbwyntio eu hymdrechion a sut i wneud hynny gyda'r amser a'r adnoddau 

cyfyngedig sydd ar gael wrth iddynt geisio ateb y cwestiwn sut y gallai Cymru fwydo ei hun yn 

2035. Fel man cychwyn, cynigir yr isod fel llinellau ymholi posibl a allai haeddu ymchwiliad 

pellach i gyflymu'r broses o sicrhau net sero ar gyfer 2035 o ystyried Deddf Llesiant 

Cenedlaethau'r Dyfodol (Cymru) 2015: 

• Sut y gallai/a ddylai Llywodraeth Cymru ddiwygio’r cymorth amaethyddol sydd ar gael er 

mwyn llywio cynhyrchiant bwyd ochr yn ochr ag amcanion eraill ar gyfer rheoli tir? A yw'r 

cynlluniau presennol ar gyfer y Cynllun Ffermio Cynaliadwy yn ddigonol i sbarduno’r 

newidiadau sydd eu hangen i sicrhau net sero? Sut y gellid addasu cynlluniau i gyflymu 

newid?  

• Mae angen gostyngiad mewn ffermio da byw. Mae Llywodraeth Cymru wedi ymgysylltu 

llawer â'r sector er mwyn llunio'r Cynllun Ffermio Cynaliadwy. Beth fyddai rheoli’r newid 

hwn mewn ffordd gyfiawn a democrataidd yn ei olygu? 

• Pa ddulliau a ddylid eu defnyddio i newid arferion dietegol o gofio:  

o Y rhwystrau strwythurol a chymdeithasol-ddiwylliannol sy'n bodoli i fwyta'n iach; 

o Yr angen am newid mewn ymddygiad ar lefel unigol ac ar draws y system fwyd 

(gan gynnwys cynhyrchwyr, proseswyr a gwerthwyr); ac 

o I ba raddau y gall Llywodraeth Cymru ddylanwadu ar fasnach ddomestig (yn y 

DU) a masnach ryngwladol cynhyrchiant bwyd? 

• Sut y bydd newid hinsawdd yn effeithio ar 'anghenion' ar gyfer defnydd tir? O ran pa dir 

sy'n gynhyrchiol, a’r hyn rydym angen i'r tir ei 'wneud' (er enghraifft, a fydd prinder dŵr yn 

golygu y bydd angen mwy o gronfeydd dŵr arnom)? A fydd pryder yn y dyfodol am 

ddiogelwch bwyd? Beth allai Llywodraeth Cymru fod yn ei wneud nawr i baratoi? Sut 

ddylai hyn ddylanwadu ar benderfyniadau ynghylch defnydd tir ar hyn o bryd? 

• Sut y gellir defnyddio'r sector ariannol i gefnogi'r newidiadau sydd eu hangen? 

Beth yw goblygiadau cynnwys yr amgylchedd morol yng nghwmpas yr her hon a beth fyddai 
hyn yn ei olygu?  

